
SİYASƏT

Yelisey bəyanatları 
Qafqazı hədəfə alıb

Son günlər Fransa siyasi dairələrinin təmsilçiləri, 
xüsusilə bəzi deputatlar, parlament dostluq qrupla-
rının sabiq rəhbərləri tərəfindən Azərbaycana qar-
şı əsassız və qərəzli bəyanatlar səsləndirilir. Fransa 
Milli Assambleyasının Fransa–Ermənistan dostluq 
qrupunun keçmiş rəhbəri Ann-Lorens Petelin Sünik 
bölgəsində, guya, Azərbaycan Ordusunun mülki əha-
lini hədəfə aldığına dair səsləndirdiyi fikirlər qərəzli 
və qeyri-obyektivdir. Petel buna qədər də özünün an-
ti-Azərbaycan mövqeyi ilə seçilib. 

Onun Avropa İttifaqı (Aİ) missiyasının Ermənistandakı fəaliyyə-
tinin genişləndirilməsinə dair təkliÀəri bölgədə sülhün və sabitliyin 
obyektiv vasitəçiliyindən daha çox tərəfkeşliyin göstəricisidir. Əslin-
də, Petelin məqsədi Hayastanın törətdiyi təxribatları ört-basdır etmək, 
onu beynəlxalq rəyə “əzabkeş” obrazında təqdim etməkdir. Belə ya-
naşmaların isə Fransa–Azərbaycan münasibətlərinə zərbə vurması bir 
yana, həm də Aİ-nin Cənubi Qafqazda iddia etdiyi neytral vasitəçilik 
roluna xələl gətirir. 

Azərbaycan tərəfi dəfələrlə bəyan edib ki, şərti sərhəddə baş verən 
insidentlərə səbəb Ermənistanın qanunsuz hərbi fəaliyyətləri və təxri-
batlarıdır. Azərbaycanın məqsədi bölgədə sabitliyin və davamlı sülhü 
təmin etməkdir. glkəmiz heç bir halda mülki əhaliyə qarşı təhdid ya-
ratmır və ya hücum həyata keçirmir.

***
Bəli, Bakı bölgədə da-

vamlı sülhün əldə olunma-
sında maraqlıdır. Bunun 
üçün Ermənistanla dövlət 
sərhədinin delimitasiya və 
demarkasiyasını, ardınca 
münasibətlərin tənzimlən-
məsini əsas məqsəd kimi 
görür. Azərbaycan sülh və 
əməkdaşlıq təşəbbüslərinin 
gerçəkləşməsi üçün dia-
loqa və qarşılıqlı hörmətə 
əsaslanan münasibətlərə 
üstünlük verir. Bu zaman 
Bakı beynəlxalq tərəfdaş-
larından da eyni konstruk-
tiv və obyektiv yanaşma 
gözləyir. 

Bununla belə, təəssüf ki, Afrikadakı müstəmləkəçilik siyasətindən 
əl çəkmədiyinə görə nüfuzunu itirən Fransa Cənubi Qafqaz regionunu 
yeni geosiyasi təsir vasitəsinə çevirmək məqsədilə qərəzli və təxri-
bat xarakterli mövqe nümayiş etdirir, bölgədə sabitliyi pozmağa ça-
lışır. Bu məqsədlə Fransanın Ermənistanı açıq şəkildə dəstəkləməsi, 
sülh müqaviləsinin imzalanmasına süni əngəllər yaradılması və gər-
ginliyin artırılması cəhdləri davam edir. Rəsmi Paris Azərbaycanın 
dəfələrlə etdiyi çağırışlara məhəl qoymayaraq Ermənistanda revan-
şist əhval-ruhiyyəni qızışdırmağa, bu ölkəyə silah-sursat verməyə və 
Azərbaycanla Ermənistan arasında sülh müqaviləsinin imzalanmasını 
əngəlləməyə çalışır.

Fransanın bu yalançı dəstək vədi artıq Ermənistanın hərbi-siya-
si rəhbərliyinin çıxışlarında da özünü göstərir. Məsələn, Ermənistan 
baş naziri Nikol Paşinyan və müdafiə naziri Suren Papikyan müsahi-
bələrində Fransanın hərbi və diplomatik dəstəyini qabardırlar. Suren 
Papikyan çıxışlarının birində deyir: “Ermənistan müxtəlif supergüc-
lər və digər dost ölkələr səviyyəsində yeni tərəfdaşlar əldə edib. İlk 
növbədə söhbət bizim əsas tərəfdaşlarımıza çevrilmiş Fransa və Hin-
distandan gedir. Amma hələlik adlarını çəkmək istəmədiyim başqa 
ölkələr də var”.

Halbuki, Aİ-nin aparıcı dövləti kimi Fransa aranı qarışdırmağa de-
yil, obyektivliyə və balans prinsiplərinə sadiq qalmalı, emosional və 
birtərəÀi bəyanatlardan çəkinməlidir. Göründüyü kimi, ermənipərəst 
Makron hakimiyyəti Cənubi Qafqaza yönəlik məkrli siyasətindən əl 
çəkmək barədə düşünmür. Hələ də Azərbaycanın 44 günlük müha-
ribədə qələbəsini həzm edə, yaratdığı reallıqla barışa bilmir. Petelin 
hazırkı təxribatçı və yalan bəyanatı da bu zəncirin bir halqasıdır. Digər 
tərəfdən ondan fərqli bir şey gözləməyə dəyərdimi" Əlbəttə, yox.

***
Qeyd etmək lazımdır ki, Ann-Lorens Petelin bəyanatı regionun 

mövcud reallığından uzaqdır və birtərəÀi yanaşma ilə sülh və əmək-
daşlıq prosesinə ciddi zərbə vurur. Əslində, hər iki tərəfin mövqelə-
rinə hörmətlə yanaşan, beynəlxalq hüquq əsasında qurulan və dialoqa 
əsaslanan siyasət bölgənin inkişafı və təhlükəsizliyi üçün yeganə düz-
gün yoldur.

Siyasi şərhçi Əhməd Abbasbəylinin qeyd etdiyi kimi, Fransa uzun 
müddətdir ki, öz daxili və xarici problemlərindən diqqəti yayındırmaq 
üçün Azərbaycana qarşı qərəzli siyasət aparır: “Bu, nə Fransa ictima-
iyyətinə, nə də Cənubi Qafqazın xalqlarına fayda gətirir. Azərbaycan 
qalib ölkə kimi Ermənistanla sülh müqaviləsinin imzalanmasını təklif 
edib və bölgədə əməkdaşlığa əsaslanan gələcək qurmaq niyyətində-
dir. Lakin sülhə nail olmaq üçün birtərəÀi mövqelər deyil, beynəlxalq 
hüquqa əsaslanan obyektiv və konstruktiv yanaşmalar tələb olunur!

Fransa rəhbərliyinin birtərəÀi və emosional çıxışları isə region-
da etimad mühitinə zərbə vurur və sülhə aparan yolda maneə rolunu 
oynayır. Əgər Paris, doğrudan da, bölgənin rifahında maraqlıdırsa, 
neytral vasitəçilik prinsiplərinə sadiq qalmalı, Ermənistanın təxribat-
çı addımlarına göz yummamalıdır. İstənilən halda onun Ermənistan 
və Azərbaycan arasında sülh müqaviləsinin imzalanmasının tərəfdarı 
kimi fon yaratması həm obyektivlik, həm də reallıq baxımından şüb- 
həlidir”. 

Azərbaycan xalqının siyasi  
identikliyi: azadlıqsevərlik

I MƏQALƏ

&əmiyyətin siyasi identikliyi
“Siyasi identiklik” anlayışı müasir siya-

si-nəzəri və fəlsəfi yanaşmalar çərçivəsində 
mürəkkəb və çoxkomponentli proses kimi dərk 
edilir. Ümumi anlam belədir: cəmiyyətin siyasi 
identikliyi ² siyasi mənsubluq, inam və dəyər-
lər əsasında müəyyən edilən sosial identikliyin 
müxtəlif formalarını özündə ehtiva edən mürək-
kəb və çoxcəhətli anlayışdır. Nəzəri dərinliyə 
varmadan burada üç anlamın sintezini görmək 
olar:

Birincisi, siyasi identiklik siyasi mənsubluq, 
inamlar və dəyərlər əsasında müəyyən edilir.

İkincisi, bu, ümumilikdə sosiallaşmanın bir 
növüdür.

Üçüncüsü, yekun olaraq mürəkkəb və çox 
tərkib hissəli dinamik proses-şəbəkədir.

Bu tərifdən aydın görünür ki, siyasi identik-
lik:

1. ictimai strukturların formalaşmasında�
2. siyasi davranışların meydana gəlməsində�
3. sosial hərəkatlarda mühüm rol oynayır.
Bundan əlavə, siyasi identiklik sosial iden-

tikliyin forması kimi insanları ümumi dəyərlər, 
məqsədlər və inamlar vasitəsilə birləşdirir. Bu 
baxımdan siyasi identikliyi cəmiyyətin xarakte-
rini, onun dəyərlərini və institutlarını müəyyən 
edən faktorlardan biri kimi də təsəvvür edə bilə-
rik. Siyasi identiklik həm ictimai rəyin forma-
laşmasına, həm də siyasi qərarların qəbul edil-
məsinə əhəmiyyətli dərəcədə təsir edir.

Bu anlayışın nəzəri tədqiqinə müxtəlif ya-
naşmalar mövcuddur. Bizim üçün onlardan ikisi 
bu mövzu prizmasında daha əhəmiyyətli görü-
nür.

İki yanaşmanın sintezi
Birinci yanaşma müxtəlif regionlarda hansı 

tarixi proseslərin siyasi identikliklərin fərqli for-
malaşmasına təsir etdiyini öyrənməklə bağlıdır. 
Geniş tədqiqatlar göstərmişdir ki, məsələn, La-
tın Amerikasında cəmiyyətlərin siyasi identikli-
yi Şərqi Avropadan kəskin fərqlənir (A.Noell və 
J.-F.Terpen).

Digər yanaşmanı bunun ideya əksi kimi xa-
rakterizə etmək olar. <əni bir sıra tədqiqatçılar 
kollektiv yaddaşın təsiri ilə siyasi identikliyin 
formalaşması məsələsini araşdırır. Əsasən so-
sial-psixoloqlar arasında bu istiqamətə maraq 
çoxdur. Onlar tarixən hər hansı toplumda kol-
lektiv yaddaşın (məsələn, keçmiş haqqında kol-
lektiv təsəvvürlərin) müəyyən dönəmdə cəmiy-
yətin siyasi identikliyinə təsirlərini öyrənmişlər. 
Onlardan S.Hantinqton, L.Licata, O.Klein, 
H.Schuman, Ch.Riegeri qeyd edə bilərik.

XX əsrin son onilliyi və XXI əsrin ilk üç 
onilliyində vurğulanan yanaşmaların ortaq id-
raki və metodoloji sahəsində, cəmiyyəti əhatə 
edən siyasi mühit, müasir geosiyasi çağırışlar 
kontekstində dövlət siyasəti və digər faktorları 
nəzərə alan daha mürəkkəb, lakin əhatəli yanaş-
ma formalaşır. Məsələn, C.Hud, H.Marget, G.
Patrik, L.Salamon, Ɉ.V. Popova və N.V.Qrişin 
bu istiqamətdə politoloji tədqiqatlar aparırlar.

Azərbaycan konteksti
Biz cəmiyyətin siyasi identikliyi ilə bağlı 

mövcud nəzəri yanaşmaları genişləndirə bilə-
rik. Lakin onun Azərbaycan kontekstində fərqli 
hansısa yeni ideya yarada biləcəyinə əmin deyi-
lik. Bu səbəbdən nəzəri idraki “gəzişmələr”dən 
konkret Azərbaycan kontekstinə keçmək daha 
faydalı görünür.

Təəssüf ki, vurğuladığımız aspektdə dərin 
və əsaslı fəlsəfi və ya politoloji tədqiqata rast 
gəlmirik. Doğrudur, Azərbaycan fəlsəfi və po-
litoloji fikri kifayət qədər fəal, müxtəlif yanaş-
malar prizmasında cəmiyyəti təhlil edən araş-
dırmalara malikdir. Bizim nəzərdə tutduğumuz 
əsas tədqiqat hədəfi isə Azərbaycan cəmiyyəti-
nin müasir tarixi dönəmdə azadlıqsevər xalq ol-
duğunu ifadə etməkdir. Bunun üçün iki praktiki 
nümunəyə müraciət edirik:

Birincisi, XX əsrin 90-cı illərində siyasi, ge-
osiyasi, hərbi, sosial, psixoloji, iqtisadi və ideo-
loji aspektlərdə Azərbaycan dövlətçiliyi üçün ən 
böhranlı və mürəkkəb dönəmdə xalqın müstəqil 
dövlətçilik yolunu seçməsi ilə bağlıdır.

İkincisi, ölkənin ərazi bütövlüyü uğrunda 
mübarizədə hərbi üsulu seçməyə məcbur qalan 
hakimiyyətə cəmiyyətin tam dəstək verməsidir.

Beləliklə, cəmiyyətin siyasi identikliyinin 
təhlilini müasir dövlətçilik tariximizdə mövcud 
olan iki mühüm və kritik kollektiv seçim məqa-
mına proyeksiya edirik. Hər iki nümunəni bir-
ləşdirən politoloji faktorlar mövcuddur. Onların 
qarşılıqlı təhlili müasir Azərbaycan cəmiyyəti-
nin siyasi identikliyinin başlıca xüsusiyyətlərini 
anlamaq imkanı yaradır.

Birinci böhran dönəmi və 
kollektiv siyasi identiklik
1990-cı illərdə Azərbaycan cəmiyyət olaraq 

tarixi seçimini dərin və çoxaspektli böhran şəra-
itində etməli idi. Belə şəraiti kəskinləşmiş xüsu-
si böhran mühiti adlandırsaq, dayanıqlı və toplu-
mu yönəldə bilən çoxsaylı faktorlar mövcuddur. 
Dünya xalqlarının tarixi təcrübəsi göstərir ki, 
belə hallarda aparıcı rolu xalqın yaddaşında 
əsrlərin sınağından çıxmış “yaddaş kodları” və 
“dövlət və azadlıq haqqında formalaşmış dəyiş-
məz faktorlar” oynayır.

Azərbaycan üçün xarakterik xüsusiyyət 
dövlət müstəqilliyi və suverenliyinin təməlin-
də xalqın azadlığı və suverenliyinin dayanma-
sıdır. Təbii ki, hər bir müstəqil dövlətdə xalq 
suverenliyi məsələsi vardır. Lakin Azərbaycan 
Konstitusiyasında dövlət suverenliyinin birbaşa 
xalqın suverenliyindən qaynaqlandığı açıq ifadə 
edilmişdir. 1995-ci ildə qəbul edilmiş Konstitu-
siyada yazılır:

“Azərbaycan xalqı özünün çoxəsrlik dövlət-
çilik ənənələrini davam etdirərək, “Azərbaycan 
Respublikasının dövlət müstəqilliyi haqqında” 
Konstitusiya aktında əks olunan prinsipləri əsas 
götürərək, bütün cəmiyyətin və hər kəsin fira-
vanlığının təmin edilməsini arzulayaraq, ədalə-
tin, azadlığın və təhlükəsizliyin bərqərar edilmə-
sini istəyərək, keçmiş, indiki və gələcək nəsillər 
qarşısında öz məsuliyyətini anlayaraq, suveren 
hüququndan istifadə edərək, təntənəli surətdə 
aşağıdakı niyyətlərini bəyan edir:

� Azərbaycan dövlətinin müstəqilliyini, su-
verenliyini və ərazi bütövlüyünü qorumaq...”

Konstitusiyanın I maddəsində yazılır:
Maddə 1. Hakimiyyətin mənbəyi
I. Azərbaycan Respublikasında dövlət haki-

miyyətinin yeganə mənbəyi Azərbaycan xalqı-
dır.

II. Azərbaycan xalqı Azərbaycan Respub-
likası ərazisində və ondan kənarda yaşayan, 
Azərbaycan dövlətinə və onun qanunlarına tabe 
sayılan Azərbaycan Respublikası vətəndaşların-
dan ibarətdir� bu isə beynəlxalq hüquqla müəy-
yənləşdirilmiş normaları istisna etmir.

İkinci maddədə isə qeyd olunur:
Maddə 2. Xalqın suverenliyi
I. Sərbəst və müstəqil öz müqəddəratını həll 

etmək və öz idarəetmə formasını müəyyən et-
mək Azərbaycan xalqının suveren hüququdur.

II. Azərbaycan xalqı öz suveren hüququnu 
bilavasitə ümumxalq səsverməsi – referendum 
və ümumi, bərabər və birbaşa seçki hüququ əsa-
sında sərbəst, gizli və şəxsi səsvermə yolu ilə 
seçilmiş nümayəndələri vasitəsilə həyata keçirir.

Bu müddəalardan aydın olur ki, Azərbay-
canın ən böhranlı illərində müstəqil dövlətçilik 
yolunun seçilməsinin təməlində xalqın iradəsi 
və azadlıqsevər təbiəti dayanır.

Bu əsasda:
– xalqın tələbi ilə ölkədə iqtidar dəyişikliyi 

baş vermişdir�
– xalq seçdiyi liderə tam inanmışdır.
Xalqın bu cür qərar qəbul etməsinin 

müstəqillik və suverenlik baxımından mənası 
dərindir.

gncə situasiyaya cəmiyyətin daxili prizma-
sında baxaq. Azərbaycan cəmiyyəti həmin döv-
rdə ideologiya ilə toplumun ona münasibəti ara-
sında ziddiyyətə düşmüşdü. Belə ziddiyyətdən 
uğurla çıxmaq böyük siyasi təcrübə, dövlətçiliyə 
sadiqlik və doğru ideya istiqamətinin müəyyən 
edilməsini tələb edirdi. İdeyanı lider formalaşdı-
rır, lakin liderin seçilməsi xalqın işidir.

Deməli, xalq müstəqillik ideyasını yaşada-
caq lideri müəyyən etmək hüququna və məsuliy-
yətinə malik olmalıdır. Bunun üçün isə azadlıq, 
dövlətçilik və suverenlik çox qiymətli olmalıdır. 
Təcrübə göstərdi ki, Azərbaycan xalqı bunu ide-
al şəkildə bacardı.

Kiçik bir müqayisə: postsovet ölkələri sıra-
sında bütün xalqlar bu istiqamətdə eyni uğuru 
əldə etmədi. Nümunə kimi Ermənistan, 8k-
rayna, Gürcüstan, Moldova göstərilə bilər. Biz 
onların siyasi identikliyini müzakirə etmək 
istəmirik, sadəcə diqqəti indi müşahidə olunan 
bir məqama yönəldirik: vurğulanan və Azərbay-
canla uzun müddət eyni siyasi rejimdə yaşamış 
bu cəmiyyətlərdə tam sabitlik və konkret inkişaf 
xətti indiyədək formalaşmayıb.

Azərbaycan xalqı isə onlardan daha ağır və-
ziyyətdə olduğu halda 1993-cü ildə seçdiyi yol-
da böyük uğurla addımlayır. <eganə dövlətdir 
ki, Milli İdeyasını tam reallaşdıraraq yeni tarixi 
mərhələyə qədəm qoyub və indi də strateji hədə-
finə doğru uğurla irəliləyir.

Əlbəttə, bu, bütün problemlərin həll edildiyi 
anlamına gəlmir. Əsas odur ki, 32 il əvvəl se-
çilən dövlət quruculuğu kursu özünü ən mürək-
kəb geosiyasi şərtlər daxilində belə doğruldur! 
Bu proses dinamikdir və şərtlər dəyişə bilər!

Buradan belə sual yaranır: 90-cı illərdə Azər-
baycan cəmiyyətində siyasi identikliyi müəyyən 
edən əsas faktorlar hansılar idi"

Aparılan nəzəri, fəlsəfi və politoloji tə-
dqiqatlar göstərir ki, heç bir cəmiyyətdə dövlət-
çilik ideyası qısa müddətdə formalaşıb toplumun 
psixoloji, iradi, mənəvi və intellektual faktına 
çevrilə bilməz. Əksinə, əsrlərin sınağından 
keçmiş dəyişməz "kodlar" və "sosial-psixoloji, 
mənəvi, iradi, intellektual memlər" olmalıdır ki, 
onların əsasında cəmiyyət çətin situasiyalarda 
düzgün reaksiya verə bilsin.

Bu baxımdan, yuxarıda qoyduğumuz sual 
çərçivəsində iki mühüm faktorun təhlili aktual-
laşır:

– xalqda dövlətçilik ənənəsinin dəyişməz 
“kod” kimi təsdiqi�

– siyasi varisliyin milli maraqlar və dövlət-
çilik kontekstində davamlı təmin olunma mexa-
nizminin siyasi şüurda və seçim fəlsəfəsində 
oturuşması.

(ardı var)

)�]Xli Q8R%ANOV,  
XQ-nin analiWiNi� IΩlsΩIΩ elmlΩri GRNWRrX

